
 

 

 
 
 
 
 

 
 
 
 
 
 
 
 
 

Ráiteas Corparáide maidir le Leanaí a 
Chumhdach



 

 

Cúlra 

 

Faoin Acht um Thús Áite do Leanaí 2015, éilítear ar sholáthraithe a chuireann 
'seirbhísí ábhartha' faoin Acht sin ar fáil Ráiteas maidir le Leanaí a Chumhdach a fhoilsiú. 
Leagtar amach go mion sa Ráiteas seo na seirbhísí ábhartha a chuireann baill foirne na Roinne 
Turasóireachta, Cultúir, Ealaíon, Gaeltachta, Spóirt agus Meán do leanaí chomh maith leis na 
bunphrionsabail agus na nósanna imeachta atá i bhfeidhm chun leanaí a chumhdach ar 
dhíobháil an tráth a mbíonn leas á bhaint acu as na seirbhísí sin. 
 
Réamhrá 
Déanann an Roinn Turasóireachta, Cultúir, Ealaíon, Gaeltachta, Spóirt agus Meán 
maoirseacht ar chosaint, forbairt agus cur i láthair oidhreacht cultúir shaibhir na hÉireann 
lena n-áirítear cinn scríbe turasóireachta na hÉireann, na healaíona agus cultúr, an teanga, 
spórt, na pobail Ghaeltachta uathúla agus na hearnálacha craoltóireachta agus meán.  
Áirítear ar na príomhfheidhmeanna a thagann faoi scáth shainchúraimí na Roinne: 

 Cúrsaí Ealaíon, Cultúir, Scannánaíochta agus Ceoil, chomh maith le maoirseacht i ndáil 
le forais chultúir na hÉireann; 

 an Ghaeilge, an Ghaeltacht; agus 

 Comhoibriú Thuaidh/Theas chomh mór agus a bhaineann le Turasóireacht Éireann, an 
Foras Teanga agus feidhmeanna forghinearálta na Roinne; 

 fónamh do phobal níos sláintiúla agus níos gníomhaí trí rannpháirtíocht i gcúrsaí spóirt 
a chur chun cinn, treisiú le beartaíocht ardfheidhme agus áiseanna a chur ar fáil; 

 beartas craoltóireachta agus meán a fhorbairt, lena n-áirítear reachtaíocht i ndáil le 
sábháilteacht ar líne agus as maoirseacht a dhéanamh ar Coimisiún na Meán, ar RTÉ 
agus ar TG4. 
 

Bíonn teagmháil ar bhealaí éagsúla ag an Roinn agus ag na comhlachtaí a thagann faoina 
coimirce le daoine óga d'fhonn cultúr agus oidhreacht na hÉireann a chothú agus a chur chun 
cinn. 
 
Is é an cuspóir atá leis an Ráiteas maidir le Leanaí a Chumhdach go gcinnteofaí, oiread agus 
is praiticiúil, agus i gcomhréir leis an Acht um Thús Áite do Leanaí 2015, nach mbeadh aon 
obair ná beartaíocht de chuid na Roinne arb é atá i gceist leis na bearta oideachais, taighde, 
oiliúna, cultúir, caithimh aimsire, fóillíochta, sóisialta ná aclaíochta , ina chúis le díobháil, de 
réir mar a chiall sin faoin Acht, do leanbh ar bith a thapaíonn seirbhísí dá sórt.  
 
Tá sábháilteacht agus leas na leanaí agus na ndaoine óga ina phríomhchuspóir ag an Roinn 
agus leagtar barrthábhacht air. Tá freagracht agus dualgas cúraim ar an uile dhuine 
d'fhoireann na Roinne a chinntiú go mbíonn gach leanbh nó duine óg a bhíonn i dteagmháil 
leis an Roinn sábháilte agus á chosaint ar dhíobháil (ó thaobh na colainne, na mothúchán, 
drochúsáid ghnéis nó faillí). Tá feidhm leis na polasaithe agus leis na nósanna imeachta a 
leagtar amach sa Ráiteas maidir le Leanaí a Chumhdach i ndáil le gach duine d'fhoireann na 
Roinne, lena n-áirítear baill foirne shealadacha, baill foirne ar conradh agus daltaí ar 
thréimhse socrúcháin. 
 
Rinneadh athbhreithniú ar na feidhmeanna uile agus ar an mbeartaíocht uile ar fud réimsí uile 
na Roinne i gcomhthéacs an Achta um Thús Áite do Leanaí. Thángthas leis an athbhreithniú 

http://www.irishstatutebook.ie/eli/2015/act/36/schedule/1/enacted/en/html
http://www.irishstatutebook.ie/eli/2015/act/36/schedule/1/enacted/en/html

sin a dhéanamh ar an gcomhairle gurb í an t-aon seirbhís amháin a chuireann an Roinn ar fáil 
a bhaineann le hábhar de réir mar a mhínítear san Acht socrúcháin taithí oibre a chur ar fáil 
ó am go chéile do dhaltaí na hIdirbhliana agus daoine a fhostú ó am go chéile mar Oifigeach 
Cléireachais Sealadach. Cé nach dtagann Oifigeach Cléireachais Sealadach a fhostú faoi scáth 
chiall an Achta le seirbhísí ábhartha a chur ar fáil do leanaí, faoi mar a leagtar sin amach i 
Sceideal 1 leis an Acht um Thús Áite do Leanaí, 2015, d'fhéadfadh i gcásanna faoi leith go 
mbeadh Oifigeach Cléireachais Sealadach faoi bhun 18 mbliana d'aois. Meastar an baol 
d'Oifigeach Cléireachais Sealadach faoi aois a bheith ar aon dul leis an mbaol do dhaltaí 
Idirbhliana. Dá réir sin, beidh na réimsí baoil a shonraítear agus na bearta maolúcháin ina leith 
a leagtar amach anseo thíos á gcóiriú de réir mar is cuí agus á gcur i bhfeidhm i ndáil le haon 
Oifigeach Cléireachais Sealadach atá faoi bhun 18 mbliana d'aois. Tá an mheasúnacht baoil dá 
réir sin dírithe ar na réimsí beartaíochta sin go sonrach.  
 
Measúnacht Baoil agus Nósanna Imeachta 
 

Réimse Baoil  Ábhar sonrach 
baoil 

Nós Imeachta d'fhonn an baol a mhaolú 

Daltaí idirbhliana 
agus/nó mic léinn i 
mbun socrúcháin leis 
an Roinn 
 

a)Go n-imreodh 
duine den 
fhoireann 
díobháil ar an 
dalta i rith 
thréimhse an 
tsocrúcháin leis 
an Roinn 
 

i) Tabharfar sonraí comhfhreagrais duine 
den fhoireann AD don uile dhalta a 
thagann i mbun socrúchán oibre sa Roinn 
ionas gur féidir leo aon cheist/ábhar 
buartha a tharraingt anuas leis an duine 
sin.  
ii) Tabharfar cóip de Ráiteas na Roinne 
maidir le Leanaí a Chumhdach don dalta 
agus míneofar an Ráiteas go mion i ndáil 
le socrúchán idirbhliana. 
iii) Beidh de dhualgas ar theagmhálaí dul 
i dteagmháil le dalta idirbhliana a 
chuirtear ina leith leath bealaigh tríd an 
tréimhse socrúcháin agus arís ar 
dheireadh a theacht leis an tréimhse sin. 
iv) Críochnóidh gach ball foirne ag a 
mbíonn teagmháil le dalta an cúrsa 
oiliúna Tús Áite do Leanaí r-fhoghlaim. 
v) Tabharfar treoirlínte na Roinne maidir 
le cosaint leanaí don uile dhuine 
d'fhoireann na Roinne mar chuid den 
phróiseas ionduchtúcháin. 
vi) De réir mar is praiticiúil, ní mór ar a 
laghad beirt daoine fásta a bheith in 
éineacht le leanaí an t-am ar fad.   
vii) Tá próiseas i bhfeidhm ag an Roinn 
chun déileáil le ball foirne is ábhar do 
bheart fiosrúcháin a chuirtear ar bun i 
ndáil le gníomh, mainneachtain nó cúinse 
a bhaineann le haon leanbh atá 

ceangailte le hobair na Roinne. Is féidir 
cóip den nós imeachta sin a fháil ach a 
iarraidh. 

 
 

b) Nach ndéanfaí 
tuairisc mar is 
ceart a thabhairt 
do Tusla sa chás 
go ndéantar 
díobháil a 
nochtadh 

i) Tá treoir do bhaill na foirne maidir le 
hábhar buartha i ndáil le leas agus 
cosaint leanaí a thuairisciú ar fáil i 
gcáipéis Pholasaí na Roinne maidir le 
Cosaint Leanaí. 
ii) Deimhneoidh an t-oifigeach freagrach 
(PO Cúnta/Maor) maidir leis an aonad ina 
gcuirtear dalta do AD, sula dtosaíonn an 
tréimhse socrúcháin, gur cuireadh gach 
duine d'fhoireann an aonaid ar an eolas 
maidir leis an Treoir Thuairiscithe atá ar 
fáil i gcáipéis Pholasaí na Roinne maidir le 
Cosaint Leanaí. 
iii) Ar dheireadh a theacht leis an 
tréimhse socrúcháin, seiceálfaidh 
oifigeach freagrach (PO Cúnta/Maor) an  
aonaid leis an lucht foirne ar tharla aon 
nochtadh, agus má tharla, go ndearna an 
ball foirne tuairisc mar is cóir a chur ar 
aghaidh chuig Oifigeach Caidrimh 
Ainmnithe na Roinne agus chuig Tusla. 

 
An tSeirbhís um Cheapacháin Phoiblí a dhéanann bainistíocht ar chúrsaí earcaíochta maidir 

leis an Státseirbhís. Os a choinne sin, déanann an Roinn féin obair maidir grinnfhiosrúchán 

cuí de chuid an Gharda Síochána maidir le baill ionchais foirne arna gceapadh ar bhonn 

séasúrach, baill foirne shealadacha san áireamh, nuair a mheastar gur cuí sin. 

 

Cuirfear cóip de Ráiteas na Roinne maidir le Leanaí a Chumhdach agus de Pholasaí na 

Roinne maidir le Cosaint Leanaí ar fáil do bhaill uile na foirne. Beidh dlite ar bhaill foirne, atá 

i mbun ról ina mbíonn plé díreach acu le leanaí, an Fhoirm chuí maidir le Dearbhú an Bhaill 

Foirne a shíniú. 

 

Tá liosta á choinneáil ag aonad AD na Roinne de dhaoine sainordaithe. 

 

Cur i bhfeidhm 
 
Admhaíonn an Roinn Turasóireachta, Cultúir, Ealaíon, Gaeltachta, Spóirt agus Meán gur 
próiseas leanúnach atá i gceist leis an gcur i bhfeidhm agus tá an Roinn tugtha don Ráiteas 
maidir le Leanaí a Chumhdach agus do na nósanna imeachta a luaitear ann a chur i bhfeidhm. 
 
Ní mór, faoi Alt 11(7) san Acht um Thús Áite do Leanaí, 2015, an Ráiteas maidir le Leanaí a 
Chumhdach a bhreithniú ar dhá bhliain a chaitheamh ón dáta foilsithe nó a luaithe is praiticiúil 
tar éis do chor nua tarlú maidir le hábhar ar bith a luaitear sa ráiteas. 



 

 

 
Is féidir fiosrúchán a dhéanamh leis an bPríomhoifigeach Cúnta, An tAonad Rialachais 
Chorparáidigh, atá ina Oifigeach Caidrimh Ainmnithe sa Roinn: 
Sylvia Shannon 
Príomhoifigeach Cúnta, 
An tAonad Rialachais Chorparáidigh. 
 
Teil:  01-6313833 
Ríomhphost: Sylvia.Shannon@tcagsm.gov.ie 

